ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Հարկերի մասին» Հայաստանի Հանրապետության 1997 թվականի ապրիլի 14-ի ՀՕ-107 օրենքի 13.7-րդ հոդվածի 4-րդ մասի 1-ին կետում «գործունեության տեսակ​ներ իրա​կանացնող անձինք» բառերից հետո լրացնել «բացառությամբ «Արտոնագ​րա​յին վճար​ների մասին» Հայաստանի Հանրապետության օրենքի 1-ին հավելվածով հաս​տա​տված ցանկի 13-րդ կետով նախատեսված գործունեության տեսակն իրականացնող անհատ ձեռնար​կա​տե​րերի» բառերը:

Հոդված 2. Սույն օրենքն ուժի մեջ է մտնում 2016 թվականի հունվարի 1-ից: 

Սույն օրենքն ուժի մեջ մտնելուց հետո «Արտոնագրային վճարների մասին» Հայաս​տանի Հանրապետության օրենքի 1-ին հավելվածով հաստատված ցանկի 13-րդ կետով նախա​տես​ված գործունեության տեսակն իրականացնող անհատ ձեռնարկատերերը կարող են ընտա​նե​կան ձեռ​նարկա​​տիրու​թյան սուբյեկտ համարվել «Հարկերի մասին» ՀՀ օրենքով սահմանված կար​գով և ժամ​կետ​​​նե​րում՝ անկախ տվյալ տարվա որևէ ժամա​նա​կա​հատ​վածի համար արտո​նագ​րային վճար վճա​​րող համարվելու հանգամանքից: Նշյալ դեպքում հար​կա​յին հաշվառման և հարկային պար​տա​վորու​​թյունների հաշվարկման հետ կապված հարցերը կարգավորվում են «Հարկերի մասին» ՀՀ օրենքի II.2-րդ գլխով սահմանված կարգով և տվյալ տարվա որևէ ժամա​​​նա​կա​հատ​վածի համար վճարված արտոնագրային վճարի գումարը հետ վերա​դարձման ենթակա չէ:

Հիմնավորում
«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունման
1. Իրավական ակտերի անհրաժեշտությունը (նպատակը). Նախագծի ներկայա​ցումը պայմանավորված է զբոսա​շրջային տների միջոցով հյուրանոցային ծառայությունների մատուց​ման գործունեու​թյամբ զբաղվող անհատ ձեռնարկատերերին ընտանեկան ձեռնար​կա​տիրու​թյան սուբյեկտ համար​​վելու հնարավորություն ընձեռելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները. Ներ​կա​յումս «Արտոնագրային վճարների մասին» ՀՀ օրենքի համաձայն, անհատ ձեռնար​կա​տեր չհան​դի​սացող այլ ֆիզիկական անձանց աշխատանքը չօգտա​գոր​ծող և զբոսաշրջային տների միջո​ցով հյուրանոցային ծառայություններ մատուցող անհատ ձեռ​նար​կատերերը հանդիսանում են արտոնագրային վճար վճարողներ: Միաժամանակ, «Հարկերի մասին» ՀՀ օրենքի 13.7-րդ հոդ​վածի 4-րդ մասի 1-ին կետի համաձայն, ընտանեկան ձեռնարակատի​րու​թյան սուբյեկտ չեն կարող համարվել «Արտոնագրային վճարների մասին» Հայաստանի Հան​րապետության օրենք​​​​ներով նախատեսված գործունեության տեսակներ իրականացնող անձինք:
 Խնդիրը կայանում է նրանում, որ զբոսաշրջային տների միջոցով հյուրանոցային ծառա​​​յու​թյունների մատուցման գործունեությունը հիմնականում իրականացվում է ընտա​նիքի անդամ​​​ների միջոցով, մինչդեռ նշյալ գործունեությամբ զբաղվող անհատ ձեռնար​կա​տե​րերը հնա​​րա​վորություն չունեն համարվել ընտանեկան ձեռնարկատիրության սուբյեկտ​ներ և օգտվել ընտա​նեկան ձեռնարկատիրության սուբյեկտների համար նախատեսված հար​կային արտո​նու​թյուն​ներից: Ընդ որում, հարկ է նկատել, որ նշյալ խնդիրը բարձրացվել է ՓՄՁ զարգացման խորհրդի նիստի ընթացքում:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել, որ ընտանեկան ձեռնարկատիրության սուբ​յեկտներ կարող են համարվել նաև «Արտո​​նագ​րա​​​յին վճար​ների մասին» Հայաստանի Հանրապետության օրենքի 1-ին հավել​վա​ծով հաստատ​ված ցանկի 13-րդ կետով նախատեսված` զբոսաշրջային տների միջոցով հյու​րանոցային ծառա​յու​​թյուններ մատուցող անհատ ձեռ​նար​​կա​տե​րերը: 

4. Տվյալ բնագավառում իրականացվող քաղաքականությունը. Հայաստանի Հան​րա​պե​​տու​թյան կառավարության կողմից իրականացվող քաղաքականությունն ուղղված է փոքր և միջին ձեռ​​նարկատիրության համար բարենպաստ հարկային միջավայրի ստեղծ​մանը: 

5. Նախագծի մշակման գործընթացում ներգրավված ինստիտուտները և անձինք. Նա​​​խա​​​գ​իծը մշակվել է Հայաստանի Հանրապետության ֆինանսների նախա​րա​րու​թյան կող​մից:
6. Կարգավորման առարկան. Նախագծի կարգավորման առարկան «Հարկերի մասին» ՀՀ օրենքի 13.7-րդ հոդվածի 4-րդ մասի 1-ին կետով սահմանված՝ ընտանեկան ձեռնա​րա​կա​տիրու​թյան սուբյեկտ համարվելու սահմանափակումներն են:
7. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​ման արդ​​յուն​քում ակնկալվում է «Արտո​նագ​րա​​յին վճար​ների մասին» Հայաստանի Հան​րապե​տու​թյան օրենքի 1-ին հավելվածով հաստատ​ված ցանկի 13-րդ կետով նախատես​ված` զբո​սա​շր​ջային տների միջոցով հյուրանոցային ծառա​յու​թյուններ մատուցող անհատ ձեռ​​նար​​կա​տե​րե​րին հնարավորություն ընձեռել գործունեություն իրականացնել նաև ընտա​նե​կան ձեռ​նար​կա​տի​րության հարկման արտոնյալ համակարգում:
Տեղեկանք

«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունմամբ այլ իրավական ակտերի ընդունման անհրա​ժեշ​տություն չի առաջանա:

Եզրակացություն

«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի ընդունմամբ պետական բյուջեի եկամուտների նվա​զե​ցում կամ ծախսերի ավե​լա​​ցում չի ակնկալվում:
ԱՄՓՈՓԱԹԵՐԹ
«Հարկերի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի վերաբերյալ ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի

նախարարություն
04.08.2015թ.

N 01/10.1.2/6069-15
	Առաջարկվել է նախագծի հիմնավորման մեջ նշել, որ նախագծով կարգավորվող խնդիրը հնչեցվել է ՓՄՁ զարգացման խորհրդի նիստի ընթացքում:
	Ընդունվել է:
	Նախագծի հիմնավորման մեջ կատարվել է համապատասխան փոփոխություն:

	Հայաստանի Հանրապետության արդարադատության նախարարության 

31.08.2015թ.

թիվ 02/14/10589-15
	Դիտողություններ և առաջարկություններ չկան:
	
	


